Ўзбекистон Республикаси номидан

Ҳ У К М


2022 йил август ойининг 10 куни, Жиноят ишлари бўйича Нишон туман судининг ўз биносида, очиқ суд мажлисида,


Раислик қилувчи: Нишон туман суди раиси Ш.Г.Ҳасанов,


Судья ёрдамчиси Ш.Исмоиловнинг котиблигида, тарафлардан: давлат айбловчиси Нишон тумани прокурори катта ёрдамчиси М.Кўрпаев, судланувчи С.Эргашовнинг ҳимоячиси адвокат А.Абдиевнинг иштирокида, Ўзбекистон Республикаси Жиноят кодекси 266-моддаси 3-қисмининг 
“а” бандида назарда тутилган жиноятни содир этганликда Эргашов Собитжон Одил ўғлини айблаш ҳақидаги № 1-1813-2201/134-сонли жиноят иши кўрилди.

Эргашов Собитжон Одил ўғли, 1998 йил 15 июнь куни Қашқадарё вилоятининг Нишон тумани, Талимаржон шаҳрида туғилган, миллати ўзбек, Ўзбекистон фуқароси, маълумоти олий, бўйдоқ, муқаддам судланмаган, ишсиз, ушбу иш бўйича 2022 йил 11 май куни Ўз.Р.ЖПКнинг 221-моддаси тартибида ушланган, жиноят ишлари бўйича Нишон туман судининг 2022 yil 12 may кунидаги ажримига асосан қамоқ эҳтиёт чораси қўлланилган, Нишон тумани, Талимаржон шаҳри, “Обод” маҳалласи, Мевазор кўчаси, 8-уйда яшаб келган, айблов хулосаси нусхасини 2022 йил 30 июнь куни олган.


Суд, судланувчи, жабрланувчи, жабрланувчиларнинг қонуний вакиллари ва фуқаровий даъвогарнинг кўрсатувларини эшитиб, иш бўйича тўпланган ёзма далилларни текшириб кўриб ва тарафларнинг музокара нутқларини муҳокама қилиб, қуйидагилар

а н и қ л а н д и:


Иш ҳужжатларида, Эргашов Собитжон Одил ўғли, 2022 йил 11 май куни таҳминан соат 9:40ларда  бошқарувидаги “Нексия-3” русумли 70 Х 297 ОА давлат рақамли автомашинаси билан Нишон туман ҳудудидан ўтган “Қарши-Нишон-Талимаржон” автомобиль йўлидан Қарши шаҳри томонга ҳаракатланиб келиб, ушбу йўлнинг 26 км.га келган вақтида, ҳаракат хавфсизлигини таъминламасдан ўзидан олдинда ҳаракатланиб келаётган автомашинани қувиб ўтишга ҳаракат қилиб, амалдаги “Йўл-ҳаракати қоидалари”нинг 82-банди, яъни “Ҳайдовчи қувиб ўтишдан олдин: ўзи ўтмоқчи бўлган ҳаракатланиш бўлаги қувиб ўтиш учун етарлича масофада бўш эканлигига, қувиб ўтиш жараёнида ҳаракатланишга хавф туғдирмаслигига ва бошқа ҳаракат қатнашчиларига халақит бермаслигига; олдинда ҳаракатланаётган транспорт воситаси қувиб ўтиш, чапга бурилиш (қайта тизилиш) ишорасини бермаётганлигига; қувиб ўтишни тугаллаётганда қувиб ўтилаётган транспорт воситасига халақит бермасдан илгари эгаллаган бўлакка қайтиб ўта олишига ишонч ҳосил қилиши шарт”лиги тўғрисидаги йўл қоидаси талабларга риоя қилмасдан, ушбу талабларни қўпол равишда бузиб, ўзидан олдинда ҳаракатланиб кетаётган, Нишон тумани “Балхияк” маҳалласида яшовчи Саитов Жасур Тошбоевичнинг бошқарувидаги “Кобальт” русумли 70 А 959 JA давлат рақамли автомашинасини қўвиб ўтаётиб, бошқарувни йўқотиб йўл транспорт ҳодисаси содир қилган.


Оқибатда “Нексия-3” русумли 70 Х 297 ОА давлат рақамли автомашинасида бўлган йўловчилар Турдиев Тулқин Ибодуллаевич ҳамда Шодмонов Усмон Тошқуловичлар  турли даражадаги тан шикастлари олиб, ҳодиса содир бўлган жойда вафот этишган.


РСТЭИАМҚФнинг 2022 йил 23 май кунидаги №6-Мурда-сонли хулосасида, мархум Турдиев Тўлқиннинг танасида ўлими оғир қўшма шикастланиш, кўкрак қафаси аъзоларининг ёпиқ шикастланиши, иккала томондан кўплаб қовурғаларнинг турли чизиқлар бўйлаб ёпиқ синиши, туш суягини ёпиқ синиши иккала ўпка тўқимасини йиртилиши, қорин бўшлиғи аъзоларининг ёпиқ шикастланиши, жигарнинг ёрилиши оқибатида – полиорган етишмовчилигидан юзага келганлиги, мазкур тана жароҳатлари автошикаст ҳолатида етказилганлиги эҳтимолдан ҳоли этилмаслиги, мавжуд тана жароҳатлари оғирлик даражалари бўйича тирик шахсларга нисбатан олинганда ҳаёт учун хавфли бўлган оғир шикаст белгиларига эгалиги ҳамда мархумнинг ўлими билан узвий боғлиқлиги кўрсатилганлиги қайд этилган.


РСТЭИАМҚФнинг 2022 йил 23 май кунидаги №7-Мурда-сонли хулосасида,  марҳум Шодмонов Усмоннинг ўлими оғир қўшма шикастланиш, калла миянинг оғир шикастланиши, бошни пешона тепа, энса суякларининг синиши бурундан гемоликвореяси, бош мия тўқимасига, пардалари остига қоринчаларига қон қуйилиши, қаттиқ мия пардасинининг йиртилиши ва қон қуйилиши, кўкрак қафаси аъзоларининг ёпиқ шикастланиши ва бошқа тан жароҳатлари, ички қон кетиши оқибатидаги – полиорган етишмовчилигидан юзага келганлиги, мазкур тана жароҳатлари автошикаст ҳолатида етказилганлиги эҳтимолдан ҳоли этилмаслиги, мавжуд тана жароҳатлари оғирлик даражалари бўйича тирик шахсларга нисбатан олинганда ҳаёт учун хавфли бўлган оғир шикаст белгиларига эгалиги ҳамда мархумнинг ўлими билан узвий боғлиқлиги кўрсатилганлиги қайд этилган.
РСТЭИАМҚФнинг 2022 йил 20 июнь кунидаги №104/23-НБЖ.-сонли хулосасида, текширилувчи Ғоийбова Ёрқиной Жўра қизининг танасида кўрик вақтида ҳамда касаллик тарихи маълумотлариги кўра, оғир қўшма шикастланиш, кўкрак қафаси аъзоларининг ёпиқ шикастланиши, 6-7-8-9-10-кўкрак умуртқаларини танасини субкопрессион синиши, ўнг томондан 5-6-8-10 қовурғаларининг ёпиқ синиши, ўнг томондан 4-7-9-қовурғаларни зинасимон деформацияси, чап томондан қов суягини пастки қисмини қисман силжиб синиши ва бошқа тана жароҳатлари аниқланган бўлиб, ушбу жароҳатлар оғирлик даражаси ҳаёт учун хавфли бўлган оғир шикаст гуруҳига киритилишлиги кўрсатилганлиги қайд этилган.


Х.Сулаймонова номидаги РСЭМҚФнинг 2022 йил 27 июнь кунидаги №29-21-05(941) 13.1Z/1806, №29-21-05(941) 13.1Z/1807, №29-21-05(941) 13.1Z/1808-сонли хулосасида, ушбу йўл-транспорт ҳодисасида “Нексия-3” русумли 70 Х 297 ОА давлат рақам белгили автомашина ҳайдовчиси амалдаги “Йўл ҳаракатлари қоидалари”нинг 82-банди талабларига мувофиқ ҳаракатланиб ҳодисанинг олдини олиш имконига эга бўлишлиги, мазкур йўл-транспорт ҳодисаси вазиятида “Нексия-3” русумли 70 Х 297 ОА давлат рақам белгили автомашина ҳайдовчисининг ҳаракатлари амалдаги “Йўл ҳаракатлари қоидалари”нинг 82-банди талабларига мос бўлмаганлиги, “Кобальт” русумли 70 А 959 JA давлат рақамли транспорт воситасига содир бўлган йўл-транспорт ҳодисаси натижасида етказилган моддий зарар миқдори 3.448.000 (уч миллион тўрт юз қирқ саккиз минг) сўмни ташкил этишлиги кўрсатилганлиги қайд этилган.

Судланувчи Эргашов Собитжон Одил ўғли ўзининг юқоридаги жиноий ҳатти-ҳаракати билан Ўзбекистон Республикаси ЖКнинг 266-моддаси 
3-қисмининг “а” бандида кўрсатилган жиноятни эҳтиётсизлик оқибатида содир қилган.

Судланувчи Эргашов Собитжон Одил ўғли суддаги кўрсатувида, айбига тўлиқ иқрорлик билдириб, 2022 йил 11 май куни соат тахминан 7:30ларда акаси Эргашов Обидга тегишли бўлган “Нексия-3” русумли 70 Х 297 ОА давлат рақамли автомашинасини бошқариб кўчага чиққанлигини, яшаш уйидан чиққанидан сўнг, йўлда кетаётиб маҳалладоши Усмон акани автомашинанинг олд уриндиғига миндирганлигини, Усмон ака Қарши шаҳрига бораётганлигини, у билан бирга яна бир таниши борлигини, уни ҳам олишини айтганлигини, Усмон аканинг танишини ҳам автомашинасига миндирганлигини, яъна бир аёл йўловчини автомашинасига миндирганлигини, йўлда кетаётиб “А.Қодирий” маҳалласига кириш дарвозаси олдидан бир ёши каттароқ фуқаро чиқиб қўлини кўтарганлигини, ушбу фуқарони ҳам автомашинага миндириб олганлигини, у автомашина бошқарув рулида, унинг ўнг ёнида Усмон ака, орқа томонида Усмон аканинг таниши, ўртада енг оҳирги бўлиб минга ёши каттароқ киши ва унинг ўнг томонида ҳалиги аёл йўловчи бўлганлигини, у ушбу куни “Қарши-Нишон-Талимаржон” автомобиль йўли бўйлаб, 80-90 км/соат тезликда ҳаракатланиб бораётган вақтида, Усмон ака шошилаётганлигини, Қарши шаҳрига тезроқ етиб бориши кераклигини айтиб, унга “бу кетишимизда соат 10 да ҳам Қаршига етиб бора олмаймиз!”  – деб, айтганлигини, у автомашинани 110 км/соат тезликда бошқара бошлаганлигини, йўл давомида “Қарши-Нишон-Талимаржон” автомобиль йўлининг 26-км.да автомашинасини Қарши шаҳар йўналиши томон 110 км/соат тезлик билан ҳаракатланиб бораётган вақтида, ундан олдинда оқ рангли “Ласетти” автомашинаси ҳаракатланиб бораётганлигини, “Ласетти”дан олдинда эса оқ рангли “Кобальт” автомашинаси, “Кобальт” автомашинасидан олдинда эса оқ рангли “Нексия” автомашинаси борлигини, қарама-қарши томондан эса анча узоқда бир автомашина ҳаракатланиб келаётганлигини, автомашина анча узоқда бўлганлиги сабабли у айнан қандай автомашина эканлигини англай олмаганлигини, у аввалига қарама-қарши йўналишга ўтиб, “Ласетти” автомашинасини қувиб ўта бошлаганлигини, йўл энсиз бўлгани учун бирор бир автомашинани қувиб ўтиш учун қарама-қарши йўналишга ўтишга мажбур бўлганлигини, у “Ласетти” автомашинасини қувиб ўтганлигини, йўлнинг ўнг томонига қайтиб ўтмасдан олдинда бораётган “Кобальт” автомашинасини ҳам қувиб ўтмоқчи бўлганлигини, ўша вақтда ҳам у 
110 км/соат тезликда ҳаракатланиб бораётганлигини, шу вақтда, “Кобальт” автомашинаси ҳам ўзидан олдинда бораётган “Нексия” автомашинасини қувиб ўтмоқчи бўлиб, бурилиш чироқларини ёқиб, қарама-қарши йўлга чиққанлигини, у шундай бўлса-да бошқарувида бўлган автомашинани тормозлашга улгурмаганлигини, 110 км/соат тезлик билан “Кобальт” автомашинаси орқа чап томонига бошқарувидаги “Нексия-3” автомашинасининг олд ўнг томони билан урилганлигини, “Кобальт” автомашинасига келиб урилганидан сўнг, автомашинани тормозлаганлигини, қўл тормозини ҳам кўтарганлигини, у бошқарувни йўқотиб, аввалига йўлнинг чап томонидаги обочинага ўтиб кетганлигини, тезлиги юқори бўлгани учун автомашина бошқарувини йўқотганлигини, кейин автомашина йўлнинг ўнг томонига қараб тортиб кетганлигини, чап томонда жойлашган дала майдонига кириб кетганлигини, автомашинаси бир маротаба айланиб, кейин думалаб кетиб чаппа ҳолатда тўхтаб қолганлигини, у ҳеч бир тан жароҳати олмаганлигини, ўша вақтда ҳалиги аёл йўловчини автомашинанинг том қисми босиб қолганлигини, Усмон ака ва “А.Қодирий” МФЙ ёнида миндирган йўловчиси ҳодиса вақтида автомашинадан отилиб чиқиб кетганлигини, уни орқа томонида ўтирган йўловчига ҳам ҳеч бир тан жароҳати етмаганлигини, уни ортида ўтирган йўловчи унга “ука, мен судланганман, бу ҳолат бўйича изингдан югуриб юрмоқчи эмасман, менга яна муаммо керак эмас!” – деб, жўнаб кетиб қолганлигини, у ушбу йўловчининг исмини ҳам қаерда яшашлигини ҳам билмасдан қолганлигини, у аёл кишини, ундан сўнг “А.Қодирий” МФЙга кириш дарвозаси олдида миндирган одамни ҳамда Усмон акани шифохонага жўнатиб юборганлигини, йўл транспорт ҳодисаси натижасида у билан Талимаржон шаҳарчасида автомашинага миндирган йўловчи иккиси умуман тан шикасти олмаганлигини, кейинчалик эшитишича унинг автомашинасида бўлган йўловчи Шодмонов Усмон ва Турдиев Тулқинлар ушбу йўл транспорт ҳодисасида олган тан жароҳати натижасида вафот этганлигини билганлигини, қилган ишидан чин кўнгилдан пушаймонманлигини, содир этилган қилмиш эҳтиётсизлик оқибатида содир қилинганлигини инобатга олиб йўл-транспорт жинояти бўйича қонуний енгиллик беришни сўради.


Судланувчи С.Эргашов ўз айбига тўлиқ иқрорлик билдирса-да, унинг айби қуйидаги далиллар билан тасдиқланиб, ўз исботини топди:


Жабрланувчи Ё.Ғойибова судда, 2022 йил 11 май куни эрталаб соат таҳминан 9:00ларда яшаш уйидан Нишон тумани марказида жойлашган Халқ таълими бўлимига ўзининг ишлари билан бораётганлигини, у катта йўлга чиққан вақтида бир оқ рангли "Нексия-3" русумли 70 X 297 ОА давлат рақамли автомашинаси ундан Қарши шаҳрига бориш-бормаслигини сўраганлигини,  Нишон тумани марказига бориши кераклигини айтганида, у автомашина олд ўриндиғида мактабда қоровул бўлиб ишлаган Усмон ака ўтирган эканлигини, у орқа ўриндиқда эса унга нотаниш бўлган ёшроқ йигит утирганлигини кўрганлигини, у ҳам автомашина орқа ўриндиғига ўтирганлигини, Нишон тумани "А.Қодирий" МФЙга кириш чоррахасида яна бир ёши каттароқ, йўловчи автомашинага минганлигини, у автомашина орқа ўриндиғи ўртасига ўтирганлигини, у олд ўриндиқда ўтириб бораётган Усмон аканинг орқа томонида ўтирганлигини, "Қарши-Нишон-Талимаржон" автомобиль йўли бўйлаб, бораётган вақтида, ҳайдовчи яъни кейинчалик унга маълум бўлган Эргашов Собитжон 120-130 км/соат тезликда ҳаракатланиб бораётганлигини, унга "секинроқ ҳайданг, жонимизни лотореяда ютиб олганимиз йўқ!" деб, айтганлигини, шунда автомашина қаттиқ бир нарсага урилганлигини, кейин автомашина айланиб кетганлигини эслашлигини, ўша вақтда, у олдидаги ўриндиқни қаттиқ қучоқлаб олганлигини, кейин у нима бўлганлигини билмаганлигини, кўзини очганида Нишон тумани шифохонасида эканлигини билганлигини, судланувчи С.Эргашовдан  етказилган моддий ва маънавий зарарларни ундириб беришини, судланувчига нисбатан қонуний чора кўришни сўради.


Жабрланувчининг қонуний вакили, Сарикулов Джуманазар судда, Турдиев Тулқин Ибодиллаевич уни укаси эканлигини, 2022 йил 11 май куни укаси Турдиев Тулқин сувдан қарздорлиги борлиги сабабли сувни тўловларини тўлаб келиш мақсадида уйдан чиқиб Нишон тумани марказига келмоқчи бўлганлигини, у шу куни Ғузор тумани Отқудуқ қишлоғида бўлганлигини, соат тахминан 10:30ларда укаси Хасан унга телефон қилиб Тулқин йўлда авария бўлибди деб айтиб қолганлигини, у шу сабабли йўлга чиққанлигини, тўғри укаси Турдиев Тулқиннинг яшаш уйига келганлигини, келса, укаси Турдиев Тулқин йўлда кетаётиб аварияга учраганлигини ва бунинг оқибатида тан жароҳатлари олиб вафот этганлигини билганлигини, марҳум Т.Турдиевнинг вафот этганлиги сабабли унинг ҳуқуқ ва манфаатларини ўзи ҳимоя қилишлигини, ҳозирда судланувчи С.Эргашовга ҳеч қандай моддий ва маънавий даъво бўйича эътирози йўқлигини, бироқ ҳайдовчи  Эргашев Собитжонга нисбатан қонуний чора кўришликни баён қилди.


Жабрланувчининг қонуний вакили, С.Шодмонов судда, у Россия давлатига бориб ишлаб келишлигини, 2022 йил 11 май куни у ҳам укаси Шодмонов Азамат ҳам Россия давлатида ишлаётганлигини, шу куни маҳалла раиси укаси Азаматга қўнғироқ қилиб, отаси Шодмонов Усмонни йўл-транспорт ҳодисасига учраб вафот этганлигини айтганлигини, бу хабарни укасидан эшитганлигини, шу куннинг ўзида укаси иккаласи Ўзбекистонга қайтиш учун йўлга чиққанлигини, уйга 2022 йил 12 май куни соат 10:00ларда етиб келганлигини, отасини маъракалари бўлаётган эканлигини, у отасини 2022 йил 11 май куни эрталаб соат 9:00ларда Нишон тумани марказига бориш учун биз билан бир маҳаллада яшовчи Эргашов Собитжон Одил ўғлининг автомашинасига ўтирганлигини, йўлда Эргашов Собитжон ўзининг “Нексия-3” русумли 70 Х 297 ОА давлат рақамли автомашинасини жуда тез бошқарганлиги сабабли йўлда йўл транспорт ҳодисасига учраганлигини билганлигини, марҳум отаси Шодмонов Усмоновнинг вафот этганлиги сабабли унинг ҳуқуқ ва манфаатларини ўзи ҳимоя қилишлигини, ҳозирда судланувчи С.Эргашовга ҳеч қандай моддий ва маънавий даъво бўйича эътирози йўқлигини, лекин судланувчи С.Эргашовга қонуний чора кўришингизни, қамоқ билан боғлиқ жазо тайинлашни баён қилди.

Фуқаровий даъвогар Сайитов Жасур ҳозирги кунда шароити оғир эканлиги сабабли ишлаш учун Тошкент шаҳрига кетганлигини, шу боис суд мажлисида иштирок эта олмаслигини, шу сабабли суд мажлисини унинг иштирокисиз кўриб чиқилишига рози эканлигини, судланувчи С.Эргашовга нисбатан моддий ва маънавий зарар бўйича ҳеч қандай даъвоси йўқлигини, судланувчи С.Эргашовга қонуний енгиллик бериши ҳақида судга телеграм орқали ариза тақдим қилган.


Булардан ташқари, жиноят ишини қўзғатиш ва иш юритувга олиш ҳақида қарор (2 и.в.);

йўл транспорт ҳодисаси содир этилганлиги ҳолатини тасдиқловчи ҳодиса жойини кўздан кечириш тўғрисидаги баённома, чизма ва илова қилинган фотосуратлар (6-13 и.в.);


судланувчи С.Эргашовнинг шахсини тасдиқловчи фуқаролик паспорт нусхаси ва илова қилинга хужжатлар (17-21 и.в.);


фуқаровий даъвогар Ж.Сайитовни шахсини тасдиқловчи фуқаролик паспорт нусхаси (250 и.в.);


Судга оид тиббиёт экспертизаси тайинлаш ҳақидаги қарорлар  ( 29и.в.);
марҳум Шодмонов Усмоннинг ўлими оғир қўшма шикастланиш, калла миянинг оғир шикастланиши, бошни пешона тепа, энса суякларининг синиши бурундан гемоликвореяси, бош мия тўқимасига, пардалари остига қоринчаларига қон қуйилиши, қаттиқ мия пардасинининг йиртилиши ва қон қуйилиши, кўкрак қафаси аъзоларининг ёпиқ шикастланиши ва бошқа тан жароҳатлари, ички қон кетиши оқибатидаги – полиорган етишмовчилигидан юзага келганлиги, мазкур тана жароҳатлари автошикаст ҳолатида етказилганлиги эҳтимолдан ҳоли этилмаслиги, мавжуд тана жароҳатлари оғирлик даражалари бўйича тирик шахсларга нисбатан олинганда ҳаёт учун хавфли бўлган оғир шикаст белгиларига эгалиги ҳамда мархумнинг ўлими билан узвий боғлиқлиги кўрсатилган РСТЭИАМҚФнинг 2022 йил 23 май кунидаги №7-Мурда-сонли хулосаси ва фото суратлари 
(31-39 и.в.); да.

Судга оид тиббиёт экспертизаси тайинлаш ҳақидаги қарорлар ( 41и.в.);
мархум Турдиев Тўлқиннинг танасида ўлими оғир қўшма шикастланиш, кўкрак қафаси аъзоларининг ёпиқ шикастланиши, иккала томондан кўплаб қовурғаларнинг турли чизиқлар бўйлаб ёпиқ синиши, туш суягини ёпиқ синиши иккала ўпка тўқимасини йиртилиши, қорин бўшлиғи аъзоларининг ёпиқ шикастланиши, жигарнинг ёрилиши оқибатида – полиорган етишмовчилигидан юзага келганлиги, мазкур тана жароҳатлари автошикаст ҳолатида етказилганлиги эҳтимолдан ҳоли этилмаслиги, мавжуд тана жароҳатлари оғирлик даражалари бўйича тирик шахсларга нисбатан олинганда ҳаёт учун хавфли бўлган оғир шикаст белгиларига эгалиги ҳамда мархумнинг ўлими билан узвий боғлиқлиги кўрсатилган РСТЭИАМҚФнинг 2022 йил 23 май кунидаги №6-Мурда-сонли хулосаси ва фото суратлари (43-52 и.в.);

Судга оид тиббиёт экспертизаси тайинлаш ҳақидаги қарорлар (54и.в.);
жабрланувчи Ғоийбова Ёрқиной Жўра қизининг танасида кўрик вақтида ҳамда касаллик тарихи маълумотлариги кўра, оғир қўшма шикастланиш, кўкрак қафаси аъзоларининг ёпиқ шикастланиши, 6-7-8-9-10-кўкрак умуртқаларини танасини субкопрессион синиши, ўнг томондан 5-6-8-10 қовурғаларининг ёпиқ синиши, ўнг томондан 4-7-9-қовурғаларни зинасимаон деформацияси, чап томондан қов суягини пастки қисмини қисман силжиб синиши ва бошқа тана жароҳатлари аниқланган бўлиб, ушбу жароҳатлар оғирлик даражаси ҳаёт учун хавфли бўлган оғир шикаст гуруҳига киритилишлиги кўрсатилган РСТЭИАМҚФнинг 2022 йил 20 июнь кунидаги №104/23-НБЖ.-сонли хулосаси ва фото суратлар ( 56-61 и.в.);

йўл-транспорт ҳодисасида “Нексия-3” русумли 70 Х 297 ОА давлат рақам белгили автомашина ҳайдовчиси амалдаги “Йўл ҳаракатлари қоидалари”нинг 82-банди талабларига мувофиқ ҳаракатланиб ҳодисанинг олдини олиш имконига эга бўлишлиги, мазкур йўл-транспорт ҳодисаси вазиятида “Нексия-3” русумли 70 Х 297 ОА давлат рақам белгили автомашина ҳайдовчисининг ҳаракатлари амалдаги “Йўл ҳаракатлари қоидалари”нинг 82-банди талабларига мос бўлмаганлиги, “Кобальт” русумли 70 А 959 JA давлат рақамли транспорт воситасига содир бўлган йўл-транспорт ҳодисаси натижасида етказилган моддий зарар миқдори 3.448.000 (уч миллион тўрт юз қирқ саккиз минг) сўмни ташкил этишлиги кўрсатилган Х.Сулаймонова номидаги РСЭМҚФнинг 2022 йил 27 июнь кунидаги №29-21-05(941) 13.1Z/1806, №29-21-05 (941)13.1Z/1807, 
№29-21-05(941) 13.1Z/1808-сонли хулосаси ва фото суратлар (68-75 и.в.);

жиноят содир этишда гумон қилган шахсни ушлаш ҳақидаги “29” сонли баённома ва реестр( 89-91 и.в.);

жиноят ишлари бўйича нишон туман судининг 2022 йил 12 май кунидаги С.Эргашовни қамоққа олиш ҳақидаги ажрими ( 103 и.в.);

жабрланувчининг қонуний вакили С.Джуманазаровни шахсини тасдиқловчи фуқаролик паспорт нусхаси ( 104 и.в.);

жабрланувчи Ё.Ғойибованинг шахсини тасдиқловчи фуқаролик паспорт нусхаси ( 192 и.в.);

жиноят ишини бир қисмини тугатиш ҳақидаги қарор ( 150-151 и.в.);

шунингдек, жабрланувчи, фуқаровий даъвогар ва жабрланувчиларнинг қонуний вакилининг кўрсатувлари ҳамда судланувчи С.Эргашовга жиноят иши юзасидан дастлабки тергов тамомланганлиги эълон қилиниб, жиноят иши ҳужжатлари билан таништирилганда, у жиноят иши ҳужатлари билан танишганлигини ва ҳеч қандай қўшимча илтимоснома ҳамда эътирозлари йўқлигини қайд этганлиги акс этган баённомалардаги маълумотларнинг барчаси судланувчи С.Эргашовнинг транспорт воситалари ҳаракати ва улардан фойдаланиш хавфсизлиги қоидаларини бузиши оқибатида Турдиев Тўлқин ва Шодмонов Усмонларини ўлимига сабабчи бўлганлигини тўлиқ тасдиқлайди ва у ўзининг ушбу қилмиши билан Ўзбекистон Республикаси ЖК 266-моддаси 3-қисмининг “а” бандида жавобгарлик белгиланган жиноятни эҳтиётсизлик орқасида содир қилган.


Дастлабки тергов органи судланувчи С.Эргашовни, амалдаги йўл ҳаракати қоидаларининг “Йўл-ҳаракати қоидалари”нинг 82-банди, яъни “Ҳайдовчи қувиб ўтишдан олдин: ўзи ўтмоқчи бўлган ҳаракатланиш бўлаги қувиб ўтиш учун етарлича масофада бўш эканлигига, қувиб ўтиш жараёнида ҳаракатланишга хавф туғдирмаслигига ва бошқа ҳаракат қатнашчиларига халақит бермаслигига; олдинда ҳаракатланаётган транспорт воситаси қувиб ўтиш, чапга бурилиш (қайта тизилиш) ишорасини бермаётганлигига; қувиб ўтишни тугаллаётганда қувиб ўтилаётган транспорт воситасига халақит бермасдан илгари эгаллаган бўлакка қайтиб ўта олишига ишонч ҳосил қилиши шарт”лиги тўғрисидаги йўл қоидаси талабларга риоя қилмасдан ҳаракатланганлиги қайд этилган.


“Нексия-3” русумли 70 Х 297 ОА давлат рақамли автомашинаси билан, Нишон туман ҳудудидан ўтган “Қарши-Нишон-Талимаржон” автомобиль йўлидан Қарши шаҳри томонга ҳаракатланиб келиб, ушбу йўлнинг 26 км.га келган вақтида, ўзидан олдинда ҳаракатланиб келаётган автомашинани қувиб ўтишга ҳаракат қилиб оқибатида йўл-транспорт ҳодисасини содир қилганлиги оқибатида С.Эргашовни автомашинаси ичида бўлган йўловчилар Турдиев Тўлқин ва Шодмонов Усмонларни вафот этишларига сабабчи бўлганлигидан келиб чиқиб, Ўзбекистон Республикаси ЖК 
266-моддаси 3-қисмининг “а” банди билан тўғри квалификация қилган.


Суд, Ўзбекистон Республикаси Олий суди Пленумининг 2014 йил 
23 майдаги “Суд ҳукми тўғрисида”ги 07-сонли қароридаги ҳамда 2015 йил 
26 июндаги “Транспорт ҳаракати ва ундан фойдаланиш хавфсизлигига қарши жиноятлар билан боғлиқ ишлар юзасидан суд амалиётининг айрим масалалари тўғрисида”ги 10-сонли қарорининг 25-бандидаги, судлар йўл-транспорт ҳодисасида айбдор деб топилган шахсга нисбатан жазо тури ва муддатини белгилашда инсонпарварлик, одиллик тамойилларидан келиб чиқиб, ҳар бир иш бўйича алоҳида ёндошув тўғрисидаги қонун талабига қатъий риоя қилишлари, содир этилган жиноятнинг ижтимоий хавфлилик даражасига, ҳодиса содир бўлгандан кейин шахснинг хатти-ҳаракатига (унинг жабрланувчига тиббий ёрдам кўрсатиш учун қилган ҳаракатлари, жабрланувчи ва унинг оиласига моддий ва бошқа тарзда ёрдам берганлиги, жиноят натижасида етказилган моддий ва маънавий зарарни қоплаганлиги ва ҳ.к.) ва жазони енгиллаштирувчи ёки оғирлаштирувчи бошқа ҳолатларга алоҳида эътибор беришлари шартлиги, 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарорининг 3-бандидаги, Жиноят кодексининг 8,54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги, 4-бандидаги, қонун тайинланадиган жазо тури ва меъёрини айбдорнинг шахсини тавсифловчи объектив ва ижтимоий омиллар билан боғлиқ қилиб қўйганлиги туфайли судлар жиноят ишларини кўриб чиқиш пайтида мазкур ҳолатларни аниқлашлари шартлиги, объектив омилларга, айбдорнинг ёши, жинси, ҳомиладорлик ҳолати, ижтимоий омилларга - судланганлиги, оиладаги, жамиятдаги хулқ-атвори, машғулоти, давлат ёки ижтимоий мавқеи ва ҳ.к.лар кириши ҳақидаги тушунтиришларига риоя қилиб:


Суд, С.Эргашовнинг қилмишига иқрор ва пушаймонлигини, яшаш жойидан ижобий тавсифланганлигини, судланмаганлигини, ёшлигини, жазони енгиллаштирувчи ҳолат, жазони оғирлаштирувчи ҳолатлар эса мавжуд эмас деб топиб, ушбу ҳолатларни жазо тайинлаш вақтида эътиборда тутиб, содир этилган жиноятнинг ижтимоий хавфлилик даражасини ҳуқуқий баҳолаб, унинг қилмишини жазога сазовор деган тўхтамга келиб, унга Ўзбекистон Республикаси ЖК 266-моддаси 3-қисмининг “а” банди билан қўшимча жазо тариқасида транспорт воситаларини бошқариш ҳуқуқидан маҳрум қилиб, озодликдан маҳрум қилиш жазоси тайинлашни, ЖК 50-моддаси 7-қисмининг “а” бандига асосан жазони манзил-колонияларда ўтаттиришни, жазо муддатини унга қамоққа олинган кунидан бошлаб ҳисоблашни, муайян ҳуқуқдан маҳрум қилиш жазосини озодликдан маҳрум қилиш жазосининг бутун муддатига ва суд ҳукми билан тайинланган муддатга жорий этишни, ЖК 61-моддасининг 2-қисмига асосан муайян ҳуқуқдан маҳрум қилиш ва озодликдан маҳрум қилиш жазоларининг ҳар қайсисини алоҳида ижро этишни, унга қўлланилган “қамоқ” эҳтиёт чорасини аслича қолдиришни лозим топди.


Суд, фуқаровий даъвогар Сайитов Жасур ва жабрланувчининг қонуний вакили Сарикулов Джуманазарларнинг судланувчи С.Эргашовга нисбатан даъвоси йўқлиги қайд этишни лозим топди.

Суд, жабрланувчининг қонуний вакили, С.Шодмонов томонидан мархум Шодмонов Усмоннинг дафн ва бошқа маросимлари учун қилинган сарф харажатлар бўйича судга маълумотга тақдим қилмаганлиги сабабли келгусида етказилган моддий ва маънавий зарарларни ундириш бўйича тегишли тартибда фуқаролик тартибда фуқаролик судига мурожаат этиши ҳуқуқи борлигини тушунтиришни лозим топди.


Суд, жабрланувчининг қонуний вакили, Сарикулов Джуманазар томонидан мархум Турдиев Тўлқиннинг дафн ва бошқа маросимлари учун қилинган сарф харажатлар бўйича судга маълумотга тақдим қилмаганлиги сабабли келгусида етказилган моддий ва маънавий зарарларни ундириш бўйича тегишли тартибда фуқаролик тартибда фуқаролик судига мурожаат этиши ҳуқуқи борлигини тушунтиришни лозим топди.

Суд, жабрланувчи Ё.Ғойибовани даъволаниш учун қилинган муолажалари тўғрисида судга маълумотга тақдим қилмаганлиги сабабли келгусида ўзига етказилган моддий ва маънавий зарарларни ундириш бўйича тегишли тартибда фуқаролик тартибда фуқаролик судига мурожаат этиши ҳуқуқи борлигини тушунтишни лозим топди.

Ўзбекистон Республикаси ЖПКнинг 454-457, 462, 463, 465-468, 471-472-моддаларига асосан, суд 

ҳ у к м  қ и л д и :


Судланувчи Эргашов Собитжон Одил ўғли Ўзбекистон Республикаси 
ЖК 266-моддаси 3-қисмининг “а” бандида кўрсатилган жиноятни содир этганликда айбдор деб топилсин ва унга барча транспорт воситаларини бошқариш ҳуқуқидан 2 йил муддатга маҳрум қилиб, 9 йил озодликдан маҳрум қилиш жазоси тайинлансин.


Жазо манзил-колонияларда ўтаттирилсин.


Жазони ўташ муддати 2022 йил 11 май кунидан бошлаб ҳисоблансин.
Муайян ҳуқуқдан маҳрум қилиш қўшимча жазоси озодликдан маҳрум қилиш жазосининг бутун муддатига ва суд ҳукми билан тайинланган муддатга жорий этилсин.


Ўзбекистон Республикаси ЖК 61-моддасининг 2-қисмига кўра муайян ҳуқуқдан махрум қилиш ва озодликдан маҳрум қилиш жазоларнинг ҳар қайсиси алоҳида ижро этилсин.


Эргашов Собитжон Одил ўғлига қўлланилган “қамоқ” эҳтиёт чораси аслича қолдирилсин.


Фуқаровий даъвогар Сайитов Жасур ва жабрланувчининг қонуний вакили Сарикулов Джуманазарларнинг судланувчи С.Эргашовга нисбатан даъвоси йўқлиги қайд этилсин.

Жабрланувчининг қонуний вакили, С.Шодмонов томонидан мархум Шодмонов Усмоннинг дафн ва бошқа маросимлари учун қилинган сарф харажатлар бўйича судга маълумотга тақдим қилмаганлиги сабабли келгусида етказилган моддий ва маънавий зарарларни ундириш бўйича тегишли тартибда фуқаролик тартибда фуқаролик судига мурожаат этиши ҳуқуқи борлигини тушунтирилсин.


Жабрланувчининг қонуний вакили, Сарикулов Джуманазар томонидан мархум Турдиев Тўлқиннинг дафн ва бошқа маросимлари учун қилинган сарф харажатлар бўйича судга маълумотга тақдим қилмаганлиги сабабли келгусида етказилган моддий ва маънавий зарарларни ундириш бўйича тегишли тартибда фуқаролик тартибда фуқаролик судига мурожаат этиши ҳуқуқи борлигини тушунтирилсин.

Жабрланувчи Ё.Ғойибовани даъволаниш учун қилинган муолажалари тўғрисида судга маълумотга тақдим қилмаганлиги сабабли келгусида ўзига етказилган моддий ва маънавий зарарларни ундириш бўйича тегишли тартибда фуқаролик тартибда фуқаролик судига мурожаат этиши ҳуқуқи борлигини тушунтирилсин.

Ҳукм эълон қилинган кундан эътиборан йигирма сутка ичида, маҳкум ва жабрланувчилар, фуқаровий даъвогар ва қонуний вакиллар томонидан уларга ҳукмнинг нусхаси топширилган кундан эътиборан шундай муддат ичида шу суд орқали Қашқадарё вилоят судининг жиноят ишлари бўйича судлов ҳайъатига апелляция тартибида шикоят бериши, прокурор протест билдириши мумкин.

Раислик қилувчи






Ш.Г.Ҳасанов

Ҳукм алоҳида хонда раислик этувчи томонидан 

“ DЕLL“ русумли компютерда чоп этилди.

